Rik. Nru. 659/20 TA

QORTI CIVILI PRI’ AWLA

ONOR. IMHALLEF TONI ABELA LL.D.
lllum, il-Gimgha, 26 ta’ Gunju, 2020

Rikors Numru 659/20 TA

Association of Airline Pilots Malta (ALPA)
VS

Air Malta plc (C 2685)

[I-Qorti:

Rat ir-rikors tal-Assocjazzjoni rikorrenti tas-7 ta’ Gunju 2020;

Rat id-digriet taghha tas-7 ta’ Gunju, 2020 li permezz tieghu, fost ohrajn, lagghet

it-talba ghall-hrug tal-mandat ta’ inibizzjoni provvisorjament;
Rat ir-risposta tas-Socjeta’ intimata tat-12 ta’ Gunju 2020;

Rat ukoll ir-rikors tal-Assocjazzjoni rikorrenti tas-17 ta’ Gunju 2020 li sar ai

termini tal-artiklu 873(4) u 1003A tal-Kap 12 tal-ligijiet ta’ Malta;
Rat id-dokumenti kollha u I-atti kollha;
Rat il-verbal tas-seduta tad-19 ta’ Gunju 2020;

Semghet ix-xhieda li tressqu fis-seduta tas-26 ta’ Gunju 2020;
1



Rik. Nru. 659/20 TA

Semghet lill-abbli difensuri tal-partijiet jittrattaw ir-rikorsi kollha imsemmija;

Rat li z-zewg rikorsi thallew ghal digriet in camera.

Ikkunsidrat

Fid-dawl li fl-atti tar-rikors ghall-hrug ta’ mandat ta’ inibizzjoni sar ir-rikors tas-
17 ta’ Gunju 2020, il-Qorti ser tkun ged tikkunsidrahom fis-segwenza li gew

intavolati u ser tkun ged tipprovdi dwarhom it-tnejn fl-istess digriet finali.

Ir-rikors abbazi tal-artikolu 873 tas-7 ta’ Gunju 2020.

[I-Qorti sejra mill-ewwel tghaddi biex tikkonsidra fis-sustanza dak li ged tipprova
tikkawtela |-Assocjazzjoni rikorrenti u ¢ioe’ r-redundancy u d-demotion u tibdil
fil-kkundizzjonijiet tax-xoghol. Mhux ser toqghod tiddelunga fuqg is-soltu
gagulatorja ta’ Sentenzi dwar x'inhuma l|-elementi mehtiega ghall-ottiment ta’
hrug ta’ mandat ta’ inibizzjoni. L-elementi mehtiega huma ben maghrufa ghal
din il-Qorti. ld-deliberazzjoni ta’ din il-Qorti ser tkun imsejsa fuq jekk dawm

jesistux jew le.

Ir-redundancy

[I-Qorti fehmet li fil-waqt li ser jinzammu 62 pilota, 69 gew dikjarati redundant
minhabba s-sitwazzjoni finanzjarja prekarja tas-Socjeta’ intimata. Dawn is-69
pilota gew infurmati permezz ta’ email tal-5 ta’ Gunju 2020 (ara a’ fol 19). L-

H

Assoc¢jazzjoni targumenta li meta I-mandat ta’ inibizzjoni ntlaga’

provvisorjament id-decizjoni tas-Socjeta’ intimata ma kienitx bagghet fis-sehh.

F’din I-ittra intgal hekk:

“This communication is intended to inform you that, regrettably, in view of the
above, your employment with the Company is being terminated on grounds of

of redundancy.

The termination of your employment will be effective as on Monday 8 June at

00:01....7 (a’ fol 19).

Din I-ittra intbaghtet wara li I-perjodu ghall-konsultazzjoni dwar terminazzjoni ta’
impiegi kien gie imgedded ghal 60 jum u dan il-perjodu kien skada jew kien fl-
ahhar jum tieghu. Di piu artikolu 43.4 tal-ftehim kollettiv jipprovdi dwar din ix-
xorta ta’ terminazzjoni, ghal kemm irid jinghad li ma jipprovdix b’'mod ¢ar dwar
kif ghandu jkun il-pro¢ess. Izda dejjem jibqga’ dritt ta’ min jimpjega li jekk azjenda
ma tibgax finanzjarament b’sahhitha biex izzomm lill-haddiema kollha taghha fl-
impieg, ghandha dritt li tittermina basta timxi mal-principji bazi¢i tar-relazzjonijiet
industrijali. Ghall-fini ta’ dan il-mandat din il-Qorti mhux ser tkun geghdha
tinvesti dan l-aspett tal-pendenza bejn il-partijiet. Jekk is-Soc¢jeta’ intimata
imxietx mal-procedura jew b’'mod ritwali meta itterminat, kif jghallmu dawn il-
Qrati, din hija materja li ghad trid tigi indagata u investita minn dik il-Qorti li tkun

adita ghal dagshekk.
Meta intbaghtet I-ittra ta’ terminazzjoni tal-5 ta’ Gunju, ghalkemm I-effett taghha
kellu jibda mit-8 ta’ Gunju, id-decizjoni li I-impieg jigi tterminat abbazi ta’

redundancy kienet diga’ ittiehdet. Dan ged jinghad ukoll fid-dawl! tad-digriet fl-

ismijiet Kenneth Spiteri -vs- Vodafone Malta Ltd tal-14 ta’ Mejju 2020 per
Imhallef Grazio Mercieca li tratta kwistjoni simili hafna ghal dik li ghandha
guddiemha din il-Qorti. Huwa ben stabbilit li dawn ix-xorta ta’ mandati huma
mahsubin biex izommu fatt milli jsir izda mhux meta jkun sar. (ara ukoll Digriet

fl-ismijiet James Pearsall -vs- Maurice Zarb Adami tat-23 ta’ Lulju 2001)

Issa minn dak i jirrisulta lil din il-Qorti, id-dec¢izjoni li jinghataw is-sensji
minhabba redundancy kienet diga’ ittiehdet anke jekk b’effett minn xi jiem wara.
Dawn ix-xorta ta’ pro¢eduri ma humiex mahsuba li jreggghu lura decizjonijiet li
jkunu diga’ ittiehdu. Ghalhekk sa fejn I-Assoc¢jazzjoni rikorrenti ged titlob il-hrug
ta’ mandat fir-rigward tat-terminazzjoni abbazi ta’ redundancy, din mhux ser
tintlaga’. II-Qorti pero’ tirribadixxi I-posizzjoni li mhux ged tidhol fil-kwistjoni jekk

gietx segwita I-procedura korretta biex ittiehdet din id-decizjoni.

Id-demotions u kundizzjonijiet ta’ impieq.

[I-Qorti hasbet fit tul dwar din il-kwistjoni. Fil-fehma ta’ din il-Qorti, dan l-aspett
tal-kwistjoni jippresenta konsiderazzjonijiet differenti minn dik tar-redundancy.
F’'dan il-kaz, u dan sa fejn jirrigwarda lil dawk il-piloti li ser jinzammu fl-impieg,
din il-Qorti thoss li I-Assocjazzjoni rikorrenti ghandha prima facie dritt X'tittutela
tal-membri taghha. 1l-Qorti fil-fatt hadet nota ta’ dak li vverbalizza I-avukat tas-
Socjeta’ intimata u ¢ioe’ li dawk it-tletin li gew demoted permezz tal-ittra tal-5 ta’
Gunju 2020 “ma sofrew ebda tnaqgqis fil-paga bazika taghhom u allowances”.
Igifieri dawn xorta ser jithallsu daqgs kaptan. IlI-Qorti fehmet ukoll li ghalkemm
fil-cockpit tal-arjuplan jkun hemm zewg kaptani, dejjem ikun hemm wiehed li

jkun l-aktar anzjan in command. Igifieri, ghalkemm jista’ jkun li ma kull kaptan

ghandu jkun hemm first officer b’dana kollu ma ghandu jkun hemm ebda ostaklu

jekk ikun hemm zewg kaptani biex ajruplan ikun jista’ jittajjar.

Irid jigi nnotat, li kuntrarjament ghad-decizjoni dwar it-terminazzjoni minhabba
redundancy, sa fejn jirrigwarda d-demotion, imkien fl-ittra tal-5 ta’ Gunju 2020
intitolata Collective Redundancies — Notice of Demotion, ma hemm imnizzel

113

li d-demotion bdiet mid-data tal-ittra. Anzi tinforma i . with effect from

Monday 8 June 2020 at 00.01 you will be demoted to first officer ” (Emfazi tal-

113

Qorti). Fil-kaz tar-redundancy il-kliem uzat huwa . Is being terminated”.
Dwar dan |-aspett tad-demotion, dan tassew jista’ jkun il-kaz li jaffettwa lill-pilota
fl-ingagg ta’ xoghol f'dan il-gasam fil-futur. Dan peress li fil-log book taghhom
mhux ser ikunu indikati aktar bhala kaptan, izda bhala first officers. Dan iku
ifisser li fimpjieg futur taghhom il-karriera taghhom tista’ tigi avversament
affettwata indipendentement mill-fatt jekk ikunux ghadhom fl-impjieg tas-
socjeta’ intimata. Veru li fartiklu 43.3 tal-ftehim kollettiv is-Socjeta’ intimata
rriservat id-dritt li taghti demotions, izda f'dan ir-rigward, fil-fehma ta’ din il-Qorti,
li -F-Assocjazzjoni irnexxilha prima facie tipprova, li dawk il-membri taghha i ser
jinzammu fl-impieg u ser ikunu demoted ghandhom prima facie dritt X’jittitulaw.
Ghalhekk sa fejn jirrigwarda d-demotions ta’ dawk li ser jinzammu fl-impieg din
ser tintlaga’ anke ghaliex fil-fehma ta’ din il-Qorti, kif spjegat aktar ‘1 fuq, din id-
demotion ghadha ma gietx fis-sehh u ghalhekk ma jistax jintuza I-istess

ragunament fil-kaz tar-redundancies.

Rikors ai termini tal-artikolu 873(4) u 1003 A tal-Kap 12 tal-ligijiet ta’ Malta

Safejn jirrigwarda I-appikazzjoni tal-artikolu 873(4) tal-Kap tal-ligijiet ta’ Malta I-
Qorti mill-ewwel tafferma li dan I-artikolu ma hux applikabbli ghall-fattispecie li
ghandha quddiemha din il-Qorti. Dwar dan, din il-Qorti kif presjeduta kellha

diversi drabi biex tippronunzja ruhha.

Dwar l|-applikabilita’ o meno tal-artikolu 873(4) tal-Kap 12 tal-ligijiet ta’ Malta
permezz ta’ digriet fl-atti tal-mandat ta’ inibizzjoni fl-ismijiet Licia Maria

Vella —vs- Tlata Contractors Ltd tal-25 ta’ Frar 2020 fejn intqal hekk:

“Minn studju ta' kif evolva l|-artikolu 878 tal-Kap 12, wiehed jista' jeddezumi ghal-
liema sitwazzjonijiet jista' jintuza s-subartiklu (4). Fil-fehma ta' din il-Qorti din il-
procedura partikulari ma hiex mahsuba ghas-sitwazzjoni li ghandha quddiemha
din il-Qorti, izda ghat-twettiq ta' xogholijiet materjali ta' bini. Difatti, dan is-
subartiklu jipprospetta li jekk bis-sahha ta' ordni moghtija I-persuna ma treggax
kollox ghal li kien "fin-nuggas tawtorizza lir-rikorrent biex jaghmel dawk ix-
xogholijiet kollha rimedjali li |-Qorti tista' tordnalu jaghmel bi spejjes tal-
persuna inibita." (Emfazi ta' din il-Qorti). Fit-test ingliz "such remedial works".
Fil-fehma ta' din il-Qorti, id-dicitura tal-ligi sabiex jitregga' lura kollox ghall-istat
li kien fil-mument li jkun gie presentat ir-rikors, ma tipprestax ruhha ghas-
sitwazzjoni li ghandha quddiemha I-Qorti. Fil-kaz li ghandha quddiemha din il-
Qorti ma hux il-kaz li jistghu jigu ordnati xogholijiet rimedjali. L-ghemil li ged

tilmenta minnu r-rikorrenti ma jikkonsistix f’xogholijiet.”

Anke fdawn il-pro¢eduri, din il-Qorti ssostni dan ir-ragunament. Tajjeb jew
hazin, din il-parti tal-artikolu 873 tal-Kap 12 tal-ligijiet ta’ Malta, ghalkemm saru

diversi tibdiliet fil-ligi u ghalkemm in-negozji guridic¢i tal-lum saru aktar kumplessi

u teknici, I-uzu taghha huwa mahsub ghal bini u attivitajiet konnessi mal-istess.
Dan is-subartiklu partikulari ghadu jirrifletti I-utilita’ limitata ma’ xoghol ta’
kostruzzjoni meta I-frekwenza ta’ mandat ta’ inibizzjoni kienet marbuta minn

attivita’ edilizja.

Fi¢-¢irkostanzi, il-Qorti ma tarax li ghandha s-setgha fil-ligi li taghmel dak li ged
titlob is-Soc¢jeta’ Attrici fir-rikors odjern abbazi tal-artikolu inkwistjoni. Fejn il-ligi
riedet li taghti din is-setgha dan ghamlitu. Hekk per ezempju fartikolu 874(6)
tal-Kap 12 tal-ligijiet ta’ Malta sa fejn jirrigwarda trasferiment ta’ ishma (ara
Digriet fl-ismijiet Daniel Tingstrom -vs- Ogren tad-19 ta’ Frar 2020). Dan
huwa ukoll konfermi mat-taghlim imnissel mill-massima legali ubi lex voluit dixit
u dan in ommagg mal-principju l-iehor tas-saltna tal-ligi. Il-Qrati taghna dejjem
ghallmu |i “meta I-ligi trid Ii ssir xi haga, titkellem, meta ma tridx, izzomm is-
silenzju. M’ghandniex nisiltu konkluzjonijiet materjali mis-silenzju tal-ligi. Fejn
iI-ligi riedet tippermetti s-sospensjoni tal-izvilupp, qalitu. Fejn ma tkellmitx, sinjal
li ma riditux; kieku riditu, kienet tipprovdi ghalih fl-istadju tas-smiegh quddiem il-
Qorti tal-Appell.” (ara Digriet Prim Awla tat-30 ta’ Dicembru 2019 per
Imhallef Grazio Mercieca fl-ismijiet Din L-Art Helwa et -vs- Schembri

Concrete Blocks Ltd et).

Kwantu jirrigwarda il-proceduri ghal disprezz intqal fis-Sentenza fl-ismijiet
Registratur tal-Qrati Superjuri v. Kristinu Giordmaina (25 ta’ Settembru
2003 - JRM) deciza minn din il-Qorti diversament presjeduta: “ll-procedura ta’

disprezz ghandha natura partikulari. Hija mahsuba biex thares ir-rispett li

ghandu jingieb lill-Qorti.Wahda mis-setghat ewlenin ta’ kull Qorti hija i taghti

ordnijiet lil xi hadd, kemm jekk biex il-persuna taghmel xi haga jew biex dik il-
persuna ma taghmilx xi haga. ... Kif jghallem Lord Denning, “This kind of
contempt has the characteristics which are common to all contempts of Court.
It is a criminal offence. It must be proved beyond reasonable doubt”. (In re

Bramblevale Limited — 1970).

Fir-rigward tan-natura penali ta’ dawn il-pro¢eduri issir referenza ghal dak i
jiddisponi I-artiklu 997(1) tal-Kap 12 tal-ligijiet ta’ Malta: “ Fi procedimenti istitwiti
ghal xi att jew ommissjoni li tammonta ghal disprezz lejn I-awtorita tal-gorti, il-
hati jista’, mal-kundanna, jigi kkundannat ghal prigunerija ghal Zmien sa xahar
Jew ghal multa ta’ mhux inqgas minn mitejn u tnejn u tletin euro u erbgha u disghin
centezmu (232.94) izda mhux iktar minn elfejn tliet mija u disgha u ghoxrin euro

u sebgha u tletin ¢centezmu (2,329.37) jew ghall-multa u |-prigunerija flimkien.”

Mill-ghazla tal-kliem f’dan I-artiklu huwa ¢ar, li dan |-artikolu ma hux immirat lejn
korpi morali izda fizi¢i. Din il-Qorti ma tistax timmagina li tikkundanna
Kumpanija ghall-prigunerija. Huwa minnu ukoll li din it-talba ged issir fil-konfront
tad-diretturi taghha, manager, segretarju jew uffi¢jal iehor responsabbli. 1zda
wiehed irid izomm quddiem ghajnejh li din il-Qorti trid tkun konvinta lil hinn minn
kull dubbju ragjonevoli li dak li sar kien bl-intenzjoni ¢ara (mens rea) u
specifikament bi sfida ghall-ordni ta’ din il-Qorti. Dan ged jinghad fid-dawl li
hawn si tratta ta’ pro¢eduri ta’ natura penali. Fic¢-Cirkostanzi li sabet fihom is-

socjeta’ intimata, din il-Qorti thoss li dan I-element ma giex ipprovat

sodisfacentement ai fini ta’ din ix-xorta ta’ pro¢edura.

Ghaldagstant din il-Qorti qeghdha tipprovdi dwar ir-rikors tas-7 ta’ Gunju 2020
ghall-hrug tal-Mandat ta’ inibizzjoni billi tvarja d-digriet provvisorju taghha li jgib
l-istess data u zzommu ferm biss sa fejn jirrigwarda u limitatament ghar-rigward
tad-demotions u tilga’ ghalhekk parzjalment u definittivament it-talbiet tal-
Assocjazzjoni intimata sa fejn jirrigwarda biss id-demotions u ghalhekk tordna
I-hrug ta’ mandat ta’ inibizzjoni kontra s-Socjeta’ intimata f'dan ir-rigward biss u

cioe’ tad-demotions ta’ dawk il-piloti li ser jinzammu fl-impjieg.

Kwantu ghar-rikors tas-17 ta’ Gunju 2020 ai termini tal-artikolu 873(4) u 1003A
tal-Kap 12 tal-ligijiet ta’ Malta, ghar-ragunijiet fug premessi it-talbiet kollha

geghdin jigu michuda.

Spejjes jibgghu minghajr taxxa bejn il-partijiet.

Moghti kameralment illum, 26 ta’ Gunju, 2020.

Imhallef Toni Abela

Deputat Registratur



